
VOOSITTERSVERSLAG VIR TYDPERK 1 MAART 2023 TOT 30 APRIL 2024

Wanneer ons terugkyk op die transformerende reis van die Stilbaai Sakekamer sedert sy stigting in 1986,
staan ons nou op die vooraand van 'n opwindende nuwe hoofstuk. Oor die afgelope byna vier dekades
het ons organisasie deur verskillende fases ontwikkel en voortdurend aangepas by die veranderende
landskap van die sake-omgewing. In 2023 het ons die belangrike stap geneem om as ’n niewinsgewende
organisasie te registreer — 'n deurslaggewende oomblik in ons geskiedenis. Die transformasie sluitin’n
identiteit waarin nuwe lewe geblaas is met die oorgang van die Stilbaai Sakekamer na die Stilbaai
Besigheidsforum. Dié verandering, tesame met 'n vars, dinamiese logo en ons inspirerende nuwe leuse,
Netwerk na Sukses, dui op ons toewyding aan inklusiwiteit en vooruitgang. Daar is egter besluit om
vanjaar steeds onder die ou identiteit te funksioneer. Die nuwe logo en slagspreuk sal tydens die AJV
bekendgestel word.

Gedurende die tydperk 1 Maart 2023 tot 30 April 2024 het ons hoofsaaklik gefokus op interne
herstrukturering en strategiese beplanning met die oog op toekomstige uitdagings en geleenthede. Alle
sakekamers is genoodsaak om hul sakemodelle te heroorweeg sodat hulle relevant kan bly en ons
organisasie is geen uitsondering nie. 'n Deurslaggewende aspek van dié tydperk was om ’n strategiese
dialoog te begin wat gemik is op die herposisionering van die Sakekamer vir die volgende fase van sy
evolusie. Dit het ingesluit beraadslaging oor bestuursuitbreidings, bedryfsdoeltreffendheid en strategieé
vir ledebetrokkenheid. Hoewel die uitkomste van hierdie strategiese dialoog (wat later in die verslag
uitgelig word) ons optrede oor die volgende drie jaar salrig, was ons onmiddellike fokus om die grondslag
te L& vir toekomstige projekte wat in pas is met ons doel en visie.

Sleuteldoelwitte in hierdie tydperk was om interne prosesse te verstewig, organisatoriese kapasiteit uit te
brei en ’n samewerkende spankultuur aan te moedig. Dié fundamentele pogings is belangrik om die
Sakekamer gereed te maak om ’'n doeltreffende kampvegter vir plaaslike besighede te wees, ekonomiese
groei te bevorder en projekte vir gemeenskapsontwikkeling in die komende jare te ondersteun.




Kyk saam met ons terug op ons sleutelprojekte en prestasies en vorentoe na 'n toekoms van voortgesette
groei en sukses vir Stilbaai se sakegemeenskap.

1. VOORSPRAAK EN STRATEGIESE SAMEWERKING: BEVORDERING VAN PLAASLIKE SAKEBLANGE

Gedurende die tydperk ter sprake het ons plaaslike besighede proaktief verteenwoordig op verskeie
komitees en forums. Hierdeur het ons verseker dat hulle belange rakende toepaslike kwessies
doeltreffend bepleit is en dialoog bevorder is om dienslewering en samewerking te verkry. Ons het ons
samewerking met sleutel-belangegroepe versterk deur interaksie op verskillende vlakke van munisipale
bestuur, nasionale en provinsiale sakeverenigings en plaaslike gemeenskapsorganisasies. Hierdeur wou
ons ’n sakevriendelike omgewing skep en aktief debatte en besluite rakende sakebelange beinvloed.

Die tabel hieronder wys ons aktiewe deelname aan verskeie komitees en forums tydens die aangeduide
tydperk om dialoog te bevorder, dienslewering te verbeter en ’n sakevriendelike omgewing te skep.

Munisipale distrik en plaaslike vlak “Garden Route Skills Mecca Development Forum”

Hessequa Plaaslike Ekonomiese Ontwikkelingsforum
Hessequa Afvalbestuur

Stilbaai Wykskomitees (Wyk 1 en 3)

Stilbaai Ontwikkelingsadvieskomitee
Sakeverenigings Kleinsake-instituut

Sakeliga

Vereniging van Suid-Afrikaanse Sakekamers (onlangs
aangesluit)

AHI Wes-Kaap

Hessequa Besigheidsforum

Stilbaai (SB) gemeenskapsverenigings SB Belangeforum

SB Toerisme

SB Gemeenskapspolisiéringsforum

SB Sekuriteitsnetwerk

Hoogtepunte

e Aktiewe deelname aan werkwinkels: Op plaaslike sowel as distriksvlak het ons deelgeneem aan
werkwinkels oor die formulering van 'n plan vir die implementering van plaaslike ekonomiese
ontwikkeling. Ons het ook met die departement van ruimtelike ontwikkeling gepraat oor die
ontwikkeling van sakesones en die verkoop van die Lappiesbaai Restaurant se voetspoor. Ons het
bygedra tot werkwinkels oor die geintegreerde ontwikkelingsplan, beleide rakende die begroting en
voorgestelde jaarlikse begrotings. Afskrifte van ons formele kommentaar is aan lede gestuur enis op
ons webwerf beskikbaar.

e Bekendstelling van die ABCD-benadering: By die Garden Route Skills Mecca-konferensie is ons
genooi om die ABCD- benadering (Asset-Based Community Development), wat ons by
Melkhoutfontein ingestel het, te verduidelik. Die mikpunt van dié plan is om die ABCD-metodologie




toe te pas op alle toekomstige werkskepping- en uitplasingsprogramme in die Hessequa-
munisipaliteit.

e Forumvir leierskap in plaaslike ontwikkeling: Ons verteenwoordiger is verkies tot voorsitter van dié
forum, wat weer ons leierskap en toewyding aan plaaslike ekonomiese ontwikkeling bewys.

e Steun vir sekuriteitsprojekte: Ons het ’'n stewige finansiéle bydrae gemaak aan die Stilbaai
Sekuriteitsnetwerk vir die voltooiing van hul beheerkamer en hierdeur gewys ons is ernstig oor die
verbetering van plaaslike sekuriteit. Hierbenewens het ons 'n kenner van die sekuriteitsbedryf
afgevaardig om die Sakekamer op die komitee te verteenwoordig wat ons toewyding tot hierdie baie
belangrike aspek beklemtoon.

e Betrokkenheid by die Kleinsake-instituut: Ons betrokkenheid by die instituut gee 'n platform vir
interaksie met Besigheidsforums dwarsoor die land deur maandelikse vergaderings en gee ons
direkte toegang tot Sake-eenheid Suid-Afrika (Business Unity South Africa— BUSA). As die amptelike
verteenwoordiger van besigheid by die Nasionale Raad van Ekonomiese ontwikkeling en arbeid
(Economic Development and Labour Council—- NEDLAC), verhoog hierdie verbintenis ons invloed en
verseker dit dat ons vinnig in kennis gestel word van kwessies wat ’n impak op ons sakegemeenskap
kan hé.

2. BESTUUR VAN STRUKTURE

’n Formele ooreenkoms is met die munisipaliteit aangegaan rakende die bestuur van die braaigeriewe
by Skulpiesbaai na die stormskade in September 2023. Volgens hierdie ooreenkoms is die
Sakekamer verantwoordelik vir die bou en onderhoud van ’n goedgekeurde aantal strukture. Die

Sakekamer is geregtig daarop om beskikbare advertensieruimte op dié strukture tot sy eie voordeel te
verhuur.

Sewe van die twaalf braaistrukture is heeltemal deur die storm verwoes. Na uitgebreide
onderhandelings met boukontrakteurs is die strukture herbou en was dit gereed vir inwoners en
besoekers teen die tyd dat die somervakansie aangebreek het. Ons het ook ses nuwe advertensie-
ooreenkomste vasgemaak en befondsing gekry vir die herstel van die oorblywende vyf strukture.

Ons het ook met gesprekke begin oor die bestuur van die braaistrukture by Hulle by die See. Die doel
is om dit te standaardiseer om te pas by dié van Skulpiesbaai. Dit sal ’n duur onderneming wees en
bouery sal begin sodra befondsing vasgemaak is.

Ter opsomming: Ons bestuur tans 50 strukture in die dorp, onder meer 25 advertensiestrukture, 12
braaigeriewe en 10 vullisblikke. Ons bestuur ook die Stilbaai-bootjie waar die pad van die N2 afdraai
en WAFRA, waar geen advertensies toegelaat word nie. Ons bied altesaam 66
advertensiegeleenthede aan ons lede met sommige strukture wat meer as een advertensieruimte
het.




3. BESTUUR VAN PLAASLIKE MARKTE

Die oorname van die bestuur van Stilbaai se Brugmark is heeltemal in pas met die Sakekamer se
strategie om plaaslike ekonomiese aktiwiteit te stimuleer en die sakegemeenskap te bemagtig deur’n
toename in geleenthede te bied vir plaaslike entrepreneurs. Die mark se sukses as ’n lekker familie-
uitstappie is duidelik uit die groei van stalletjiehouers en besoekers. Gedurende die tydperk Maart
2023 tot April 2024 het ons belangrike mylpale bereik soos die toekenning van ’n permanente
dranklisensie en die bou van drie permanente baksteenstalletjies. Laasgenoemde is spesifiek
ontwerp om plaaslik gebroude bier en streekswyne te bedien. Dit het reeds 'n unieke trekpleister
geword in vergelyking met ander markte in die omgewing.

Elke Saterdag gryp sowat 42 informele entrepreneurs die kans aan om hul ware te verkoop waarmee
hulle ook al meer besoekers van omliggende dorpe lok. Altesame 67% van die stalletjiehouers is van
Stilbaai, 21% van Albertinia en 9% van Riversdal.

Ons is ook geweldig trots op die Desember-mark, wat nie net plaaslike besighede bevorder nie, maar
ook Stilbaai se aanbod aan besoekers vergroot. Van 15 Desember 2023 tot 3 Januarie 2024 was daar
57 stalletjies waarvan 55% bedryf is deur Stilbaai-entrepreneurs, 13% deur entrepreneurs van ander
dorpe in die Hessequa munisipale gebied, 16% van elders in die Wes-Kaap en die oorblywende 16%
van buite die Wes-Kaap.

Desember se koswaentjies
Na onderhandelings met die munisipaliteit om ’'n deel van die grasperk by Lappiesbaai te gebruik vir

informele handel gedurende die vakansieseisoen, is ooreenkomste bereik met bestaande
entrepreneurs.

Die aanbod van koffie, hamburgers en pizzas was baie suksesvol soos geblyk het uit 'n peiling onder
vakansiegangers. Uit die opname het ook geblyk daar is ’n behoefte aan meer sulke geleenthede. Ons
beplan dus om die komende Desember uit te brei om vakansiegangers en plaaslike entrepreneurs se
vakansie-ervaring nog beter te maak.

4. GELEENTHEDE EN ERKENNING

Ons streef daarna om aan ons lede waardevolle insigte en netwerkgeleenthede te bied om hul
sakegroei en -sukses te bevorder. Daarom nooi ons landwyd bekende sprekers op 'n gereelde basis
na ons geleenthede. In die genoemde tydperk het ons drie uitmuntende sprekers hier gehad:

e Prof. Jannie Rossouw van Wits se Sakeskool: Hy het by die algemene jaarvergadering in Mei meer
as 100 gaste toegespreek oor “Suid-Afrikaners vaar beter as Suid-Afrika”.

e Timo Dinkelman, 'ntoonaangewende bemarkingskenner wat ’n belangrike rol gespeel het in die
vorming van innoverende bemarkingstrategieé terwyl hy verbonde was aan Google in Europa: Hy




het sy insigte, ervaring en trends van sy reis in die wéreld van digitale bemarking gedeel by ’n
byeenkoms wat deur meer as 150 sakemense bygewoon is. Die terugvoer was oorweldigend
positief soos ook geblyk het uit geskrewe reaksie van ons lede. Ander organisasies in en buite
Stilbaai het ook sy kontakbesonderhede gevra nadat hulle gehoor het van die positiewe reaksies.

e Stefan Antoni, bekende argitek van SAOTA Argitektuur in Kaapstad, was ons gasspreker by 'n
galageleentheid by Kleinbergskloof in Maart 2024. Altesame 180 gaste het geluister na sy praatjie
met die titel “To go global, you have to go local - let’s celebrate local success!”

2024 Prestige-prysuitdeling

Die Sakekamer het die prysuitdelingsfunksie vir die vyfde keer aangebied en verskeie uitstaande
prestasies deur besighede is erken en gevier. In reaksie op die groeiende aantal deelnemende
besighede is die kategorieg€, stemproses en keuringsproses verfyn. Die belangrikste veranderings was
die bekendstelling van twee bykomende kategorieé: vakansieverblyf en professionele dienste. Ook
nuut is dat vyf finaliste gekies is op grond van die aanlyn stemstelsel en dan is die finale wenner
aangewys deur 'n onafhanklike keurkomitee wat bykomende inligting soos Google- en TripAdvisor-
resensies oorweeg het.

Die hoé deelnamesyfer met besighede wat ingestem het om in spesifieke kategorieé gelys te word en
mense wat stem om hul gunstelingbesighede te identifiseer, bewys die gewildheid van dié projek.
Altesame 205 besighede het deelgeneem en 3,951 mense het gestem. Kaartjies, wat aanlyn
beskikbaar was vir die prysuitdeling het binne tien dae uitverkoop.

Besonderhede oor al die finaliste en wenners is op sosiale media en per e-pos aan ons lede oorgedra.
Ditis ook op ons webwerf te lees. Die reaksies was oorweldigend!

’n Peiling na die tyd het bevestig hoeveel waardering daar bestaan vir die geleentheid en vir die
erkenning wat besighede kry deur so vereer te word. Die wens is uitgespreek dat hiermee
voortgegaan word.

Sakevroue gehuldig op Vrouedag 2023
Op grond van die tema van Vrouedag 2023, Vroue se sosio-ekonomiese regte en bemagtiging, is 120
sakevroue in ons omgewing vereer met 'n gedig op 'n boekmerk.

5. ANDER ALGEMENE AKTIWITEITE

Facebook as die primére bron van sake-inligting

Op grond van 'n peiling oor die kommunikasiekanale wat mense verkies, is besluit om ons Facebook-
blad as die primére bron vir sakeverwante inligting te gebruik. Ons webwerf sal dit komplementeer.
Ons gebruik inhoud uit verskillende bronne waarin ons teikenmarkte sal belangstel en skeduleer
strategiese plasings om ons betrokkenheid en uitreiking te verryk.

Lede word ingelig gehou
’n Reéling met die gerekende ekonoom Ulrich Joubert stel ons in staat om sy ekonomiese insigte op 'n
maandelikse grondslag met ons lede te deel.




Insigte van vakansiegangers: Jaarlikse Desember-peiling

Vir die tweede agtereenvolgende jaar het ons gedurende die Desembervakansie 'n peiling onder
vakansiegangers gedoen en waardevolle insigte ingewin wat voordelig vir ons sakegemeenskap kan
wees.

Vakansiegangers was baie beindruk met die dorp se skoonheid, vriendelikheid en veiligheid. Hulle
was ook beindruk met die dienste wat deur die plaaslike munisipaliteit gelewer word. Ons wou ook
vanjaar by hulle weet wat hulle dink van die restaurante en wegneemetes se pryse en die reaksie was
oorweldigend positief. Die mees besoekte plekke was die Brugmark, Stilbaai Kersmark en die
Handwerkmark. Gewilde aktiwiteite onder besoekers was staproetes, watersport en fietsry.
Terugvoer oor die drie koswaentjies was positief met voorstelle dat dié diens uitgebrei word.

Pro bono-konsultasie vir sake-eienaars

Met pro bono-konsultasies deur afgetrede inwoners met professionele sakekennis kon ons verskeie
sake-eienaars suksesvol bystaan in talle sake, onder meer hersonering en grondgebruik-aansoeke,
permitte en werkwinkels oor beplanning en hersiene sakemodelle.

6. DIALOOG OOR TOEKOMSTIGE POSISIONERING

Die strategiese dialoog wat vroeg in 2024 gehou is, het ten doel gehad om ’n nuwe
posisioneringstrategie vir die volgende drie jaar op te stel met die oog op die volgende uitkomste:

Hersiene posisionering: Ons doel is om volhoubare voorspoed vir entrepreneurs, belanghebbendes
en die gemeenskap te kweek deur ons streek as die voorste sakekern in die Tuinroete-distrik te vestig.

Strategiese doelwitte:
1. Entrepreneuriese steun en ontwikkeling:
- Kultiveer ’n ondersteunende ekostelsel vir entrepreneurskap.
- Verskaf mentorskap, bronne en opleiding vir beginnerbesighede.
- Bevorderinnovasie en sakegroei.
2. Bevorder plaaslike bronne en bates:
- Aksentueer byvoorbeeld plaaslike bronne, natuurskoon en kulturele erfenis.
- Lok besighede, toeriste en beleggers om ekonomiese groei te stimuleer.
3. Betrokkenheid en samewerking van belanghebbers:
- Moedig vennootskappe en samewerking tussen belanghebbendes aan.
- Verbeter gemeenskapsbetrokkenheid en interaksie.
4. Skep ’n herkenbare identiteit:
- Vestig 'n unieke en invloedryke identiteit vir die Stilbaai Besigheidsforum.
- Moedig uitnemendheid, innovasie en gemeenskapstrots aan.
5. Organisasie se volhoubaarheid:
- Diversifiseerinkomstestrome en bevorder finansiéle stabiliteit.
- Bevorder lidmaatskapdeelname en -steun.

Dié strategiese plan dek die tafel vir die bevordering van ons gemeenskap se ekonomiese landskap.
Deur op hierdie doelwitte te fokus, verwag ons groter samewerking, beter gebruik van plaaslike
bronne en ’n sterker organisatoriese basis. Die uiteindelike doel is dat die Stilbaai Besigheidsforum
gevestig word as 'n belangrike drywer van innovasie, groei en voorspoed vir ons streek.




7. TEN SLOTTE

Ons bedank alle besighede van harte vir hul reusebydrae tot ons plaaslike ekonomie. Aan ons toegewyde
lede, julle voortdurende ondersteuning word opreg waardeer. Ek is veral dankbaar teenoor vorige
komiteelede wie se buitengewone bydraes die fondament gelé het vir ons sukses en volgehoue groei.

Spesiale dank ook aan die raad van die Hessequa munisipaliteit en sy administrasie en die talle
gemeenskapsorganisasies met wie ons nou saamwerk, vir hul onwrikbare hulp en bystand.

Laastens my innige dank aan my bestuurspan vir hul volgehoue toewyding aan die gemeenskappe van
Stilbaai, Jongensfontein en Melkhoutfontein. Dit is ’n groot voorreg om so ’n span met sulke passie,
integriteit, professionaliteit en uithouvermoé te lei.

Dit was 'n eer om julle die afgelope jare as voorsitter te dien.

Dankie.

Die uwe

Rachel Wall




